
Боныхъёд Gismeteo-йы бёрёггёнёнтём гёсгё, 19 февралы уардзён. Уёлдёфы тем-
пературё – 6 градусы уазалёй 4 градусы онг хъарм. 

Боны дёргъ — 10,43 Хурыскаст — 06,54
Хурныгуылд — 17,38

Валютёйы аргъ Доллар — 91,03
Евро — 95,97 12 +

ЁМБЫРД
Регионтён – хорз ахъаз

ХЪЁУТЫ ИСТОРИЙЁ
Куыд равзёрд Цъамад

СПОРТИВОН ФИДИУЁГ
Ивазёнтё

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

2025 азы 19 февраль – ёртхъирёны мёйы 19 бон, ёртыццёг

Ахицён 2025 азы фыццаг 
ёмбисён газеттё ёмё жур-
налтё рафыссыны кампани. 
Иннё хёттытау та ныр дёр 
«Рёстдзинад»-ы иузёрдион 
кёсджытё рафыстой сё уар-
зон газет. Иннётён хъусын 
кёнём, ныр дёр ма газет ра-
фыссён кёй ис, уый. Уыимё, 
ацы мёй «Рёстдзинад» чи ра-
фысса, уый йё исын райдай-
дзён мартъийы.

«Уёрёсейы пост»-ы   цё-
гатирыстойнаг хайады куыд 
фехъусын кодтой, афтёмёй 
2025 азы фыццаг ёмбисы 
цыппар мёйён газет «Рёст-
дзинад» рафыссыны аргъ у 
976 сомы ёмё 59 капеч-
чы. Уыимё, адёмы льготон 
къордтём чи хауы, уыцы адё-
мён та – 795 сомы ёмё 92 
капеччы.

Нё зынаргъ газеткёсджытё! Ирыстоны истори, ирон адёмы ёгъдёут-
тё, мадёлон ёвзаг, ирон фысджытё ёмё нывгёнджыты уацмыстё зо-
нын уё кёд фёнды ёмё бёллут, цёмёй нё рёзгё фёлтёр сё мадё-
лон ёвзаг уарзой ёмё йё ахуыр кёной, уёд, уё хорзёхёй, рафыссут 
«Рёстдзинад». 

Ёмё газет  алы хёдзармё дёр хёсдзён ног хабёрттё, зонгё уё 
кёндзён, Ирыстон ёмё Уёрёсейы царды цы ивддзинёдтё цёуы, уы-
донимё, дзурдзён уын нё ивгъуыды, нё абон ёмё нё сомбоны тыххёй.

Алы ирон хёдзарён дёр – газет «Рёстдзинад»!

РЕДАКЦИ

 Газетфыссынад 

«Рёстдзинад» – 2025 азы 
фыццаг ёмбисён

Дзырды фарн
...майдантыл ирон дзыллёйы 

ма уёй кёнут. 

                БРЫТЪИАТЫ Елбыздыхъо

 Социалон фондёй  

Ныййарёджы капиталы 
фёрцы – ног цёрёнуёттё

2024 азы 2,5 мин цёгатирыстойнаг бинонтёй фылдёр 
ныййарёджы капиталы фёрёзты фёрцы фёхуыздёр 
кодтой сё царды уавёртё. Ахём нымёцтё фехъу-
сын кодта Уёрёсейы Социалон фонды РЦИ-Аланийы 
хайады пресс-службё. 
Фонды минёвар куыд 

фёбёрёг кодта, афтёмёй 
ивгъуыд азы 2 510 бинонтё 
ног цёрёнуёттё сарёзтой 
кёнё балхёдтой ныййа-
рёджы капиталы фёрёзты 
ёххуысёй (уыцы хъуыдда-
джы пайдагонд ёрцыд бан-
чы ёфстёуттёй дёр). Уыцы 
нысанён Социалон фонды 
регионалон дёлхайад 2024 
азы дёргъы радих кодта 
343,3 милуан сомы бёрц. 
Зындгонд куыд у, афтё-

мёй ныййарёджы капи-
талы тыххёй сертификат-
ты хицёуттё ёхсызгонёй 
спайда кёнынц сё царды 
уавёртё фёхуыздёр кё-
ныны фадатёй. Уымён сын 
хорз ахъаз сты ныййарё-
джы капиталы фёрёзтё. 
Уыдон схардз кёнён ис ног 
цёрёнуат балхёныныл 
кёнё саразыныл, ипотекон 
ёфстауы фыццаг хай бафи-
дыныл кёнё раздёр ист 
цёрёнуатон кредит сёхгё-
ныныл.
Ныййарёджы капиталы 

фёрёзтё уыцы нысаныл 
схардз кёнён ис, серти-
фикат кёй номыл райстой, 
уыцы сывёллоныл 3 азы 
куы сёххёст уа, уёд. Уыи-
мё, бинонтё кёд раздёр 
ипотекон бадзырд сарёзтой 
кёнё цёрёнуатон кредит 
райстой, уёд уыдоны фё-
дыл фиддон сёхгёнён ис 
сертификаты фёрёзтёй 
сывёллонён йё райгуыр-
дёй фёстёмё (ома, ахём 

уавёрты сывёллоны ёртё 
азмё ёнхъёлмё кёсын нё 
бахъёудзён). 

«Банчы цёрёнуатон 
ёфстау чи райста кёнё 
райсынвёнд чи кёны, уыцы 
бинонты хъёуы ёрмёст-
дёр паддзахадон лёггёд-
ты порталы фёрцы курди-
ат бадёттын, сертификаты 
фёрёзтё сё царды уавёр-
тё фёхуыздёр кёныныл 
схардз кёнын кёй хъавынц, 
уый фёдыл. Уыимё, цё-
рёнуатон кредиты тыххёй 
бёлвырдгёнён гёххёт-
тытё Социалон фондмё 
хёссын нё хъёуы, фон-
ды кусджытё сё банкёй 
сёхёдёг райсдзысты», – 
зёгъы фонды регионалон 
хайады разамонёг Мил-
дзыхты Аслан. 

Социалон фонды пресс-
службёйы минёвар зёр-
дыл ёрлёууын кодта, 2025 
азы 1 февралёй фёстё-
мё ныййарёджы капиталы 

бёрц 9,5 процентёй индек-
сацигонд кёй ёрцыд, уый. 
Афтёмёй ныртёккё йё 
бёрц у: фыццаг сывёллоны 
номыл – 690 266 сомы, дык-
каг, ёртыккаг ёмё уымёй 
фёстёдёр сывёллоны но-
мыл – 912 162 сомы (кёд 
бинонтё фыццаг сывёлло-
ны номыл сертификат нё 
райстой, уёд).
Ныййарёджы капиталы 

тыххёй фёрёзтёй спай-
да кёныны фёдыл ёппёт 
фарстытё дёр бадёттён 
ис Социалон фонды контакт-
центрмё ахём телефонёй: 
8-800-100-00-01 (къуыри-
сёры – майрёмбоны 9 са-
хатёй 18 сахаты онг).  

КАЛМАНТЫ Аслан

Социалон-экономикон рёзт
РЦИ-Аланийы Хи-
цауады радон ёмбырд 
амыдта йё Сёрдар 
ДЗАНАЙТЫ Барис. 
Министрадтё ёмё ве-
домствёты разамон-
джытё, куыд алы хатт, 
афтё ныр дёр ныхас 
кодтой нё республи-
кёйы социалон-эко-
номикон райрёзтыл. 
Рёгъмё рахастой 
бирё лыггёнинаг 
фарстатё.
Фыццаг уыд кадрты 

фарста. РЦИ-Аланийы эко-
номикон рёзты министры 
фыццаг хёдивёгёй ног 
ёмгъуыдмё снысан код-
той Олег Быкадоровы.
Ёхсёнадон палатёйы 

аппаратён 2028 азы фев-
ралы онг разамынд дёт-
дзён Агънаты Хъазыбег.
РЦИ-Аланийы фёллой 

ёмё социалон рёзты ми-
нистры хёстё рёстёгмё 
ёххёстгёнёг Маматы 
Анджелё фехъусын код-
та, 2025 азы сё иумёйаг 
царды юбилей цы бинон-
тён у, уыдонён азтём 
гёсгё кёй ратдзысты иу-
хаттон зёрдёлхёнён ёх-
цайё.

– Зёгъём, 25, 50, 60 
ёмё 70 азы цы лёг ёмё 
ус фёцардысты бинонтёй, 
уыдонён ратдзысты уыцы 
азты ёмбёрц ёхца. Ацы 
куыст ёххёст кёндзысты 
алы районы дёр, – загъта 
Маматы Анджелё. – Фе-
дералон проект «Хистёр 
фёлтёр» ёмё республи-
кон проект «Бинонтё»-йы 
бындурыл 356 адёймаджы, 
уыдонимё – фёкёсын-
хъуагыл кёй банымадтой, 

ахём рынчынтё, ёнё-
куыстхъомтё, сёрмагонд 
ёфсёддон операцийы 
архайджытё дёргъвётин 
ёххуыс исдзысты. 
Ивддзинёдтё бахёс-

дзысты, 2022 азы фев-
ралёй сёрмагонд ёф-
сёддон операцийы чи 
архайдта ёмё чи фёмард, 
уыдоны бинонтён иухаттон 
баххуысы тыххёй Хицауа-
ды уынаффёмё.
Ныхас цыдис республи-

кёйы районты бынёттон 
хиуынаффёйады адми-
нистрациты архайды аха-
дындзинадмё цёстдарды 
тыххёй, стёй, базарадон 
ёнёстационарон объект-
тён кём ёмбёлы, уыцы 
схемё бацёттё кёныныл. 
РЦИ-Аланийы паддзаха-

дон исбонад ёмё зёххы 
ахастдзинёдты министр 
Тедеты Руслан фехъу-
сын кодта, 2024 азы нё 
республикёйы привати-
зацигонд цы паддзахадон 
объекттё ёрцыд, уыдо-
нёй ёфтиаг кёй райстой 
51 милуан сомы бёрц.
Ацы аз хъёууон хёдза-

рады къабазы райрёзтён 
федералон ёмё респуб-
ликон бюджеттёй радих 
кёндзысты миллиард сомы 
бёрц. Уыдонимё гранттё 
ёмё субсидиты хуызы ёх-
хуыс райсдзысты бинонты 
фермётё дёр, ныртёккё 
сё нымёц у 63. Програм-
мё «Агростартап»-ы ёх-
хуысёй фёхъёздыгдёр 
сты сё техникон гёнён-
тё. Бинонты фермётён 

сё хёрдзтё субсидиты 
хуызы фёстёмё ратты-
ны фёткёвёрды тыххёй, 
стёй хёрзмыггаг фосда-
рынадён ёххуысы тых-
хёй ёмбырды ныхас код-
та РЦИ-Аланийы хъёууон 
хёдзарады министр Къус-
раты Алан.
Ныртёккё уыцы куыст 

ёнтыстджынёй кёнынц 
хъёууонхёдзарадон ко-
оперативтё «Де-Густо» – 
стурвосы хуыз «Терефорд» 
дарынц, куыстуат «Хёрес» 
та яктё сбирё кёнынмё 
хъавы, кёсёгты хёдзарад 
«Радужная форель» балер 
кёсагимё кусы.
РЦИ-Аланийы арёзтад 

ёмё архитектурёйы ми-
нистр Бетанты Марат 
ёхсызгонёй загъта, ацы 

аз Уёрёсейы паддзахадон 
программёйы фёлгёты 
62 ёрыгон бинонтё цё-
рён хёдзар балхёнынён 
кёнё саразынён соци-
алон ёххуыс кёй райс-
дзысты.
Адёмён куысты 

бынёттё дёттыны рес-
публикон центры архайды 
цы ивддзинёдтё ёрцёу-
дзён, уый тыххёй фе-
хъусын кодта комитеты 
сёрдары хёстё ёххёст-
гёнёг Эллё Авакова.
Ёмбырды архайджытё 

ма ныхас кодтой ёндёр 
фарстатыл дёр.

ГУГКАТЫ Жаннё

 Хицауадёй  

Нё фидён рухсдёр уёд!

Дзёуджыхъёуы арёзт ёрцыд ёппётуёрёсе-
он ёхсёнад «Зонад»-ы цёгатирыстойнаг регио-
налон хайады цёстдарёг советы ёмбырд. Амыд-
та йё РЦИ-Аланийы Сёргълёууёг, регионалон 
хайады цёстдарёг советы сёрдар Сергей МЕ-
НЯЙЛО. Ныхас дзы цыд ёхсёнад «Зонад»-ы 
регионалон хайады цёстдарёг советы 2024 азы 
куысты бёрёггёнёнтё ёмё 2025 азён рухстауён 
архайды ног нысантыл. 
Ёмбырды архайд-

той РЦИ-Аланийы ахуы-
рад ёмё наукёйы ми-
нистр Алыбегты Эллё, 
республикёйы Хицауады 
Сёрдары хёдивёг Платы 
Альбинё, Цёгат Ирысто-
ны Ёхсёнадон палатёйы 
сёрдар Нинё Чиплако-
ва, Цёгат Ирыстоны Хе-

тёгкаты Къостайы номыл 
паддзахадон университеты 
историон факультеты де-
кан Плиты Зёлинё, нё 
республикёйы Журналист-
ты цёдисы сёрдар, ГТРК 
«Алания»-йы директор 
Хъуысаты Тимур ёмё 
иннётё.

– Ёхсёнад «Зонад»-ы 

регионалон хайад кёны 
рухстауён куыст. Уый 
фёлгёты ёххёстгонд цё-
уынц ахём проекттё: «Зо-
над. Паддзахад», «Зонад. 
Хъёбатыртё», «Зонад. 
Лекцитё» ёмё «Зонад. 
Наукё». Уымёй уёлдай 
ма арёзт цёуынц алы-
хуызон иумёйаг хъёп-
пёристё ёмё акцитё, 
– загъта Сергей Меняйло 
ёмё ма дарддёр фёбё-
рёг кодта. – Махён нё хёс 
у фёсивёдён, нырыккон 
домёнтён дзуапп чи дёт-
ты, ахём зонындзинёдтё 
дёттын. Зондджын адёй-
магимё дзурын ёнцон-
дёр у. Уыимё стыр ёргом 
аздахын хъёуы хъомылады 

фарстатём дёр. «Ёгъ-
дау» ёмё «патриотизм»    
хуымётёджы дзырдтё не 
сты.   
Регионалон хайады сёр-

дар ныр дыккаг аз у Цё-
гат Ирыстоны Хетёгкаты 
Къостайы номыл паддзаха-
дон университеты ректор 
Огъуаты Алан.
Регионалон хайады 

цёстдарёг совет арёзт 
ёрцыд рухстауён куысты 
паддзахадон хицаудзина-
ды оргёнты, бынёттон 
хиуынаффёйады, ёхсё-
надон, наукон ёмё ахуы-
радон организациты баст-
дзинад ёмё ёмгуыстады 
фарстатё лыг кёнынён.
Ёхсызгон у уый, ёмё 

раздёр, нё республи-
кёйы Сёргълёууёг куыд 
радзырдта, афтёмёй ёх-
сёнад «Зонад»-ы цёга-
тирыстойнаг регионалон 
хайады архайд регионты 
’хсён нымад ёрцыд раз-
загдёрыл.
Ёмбырды кёронбёттё-

ны сё зёрдиаг рухстауён 
архайды тыххёй Арфёйы 
гёххёттытёй хорзёх-
джын ёрцыдысты Багаты 
Ибрагим, Арсен Али-
ев, Миланё Барбашова 
ёмё иннётё.

ХЪОЙБАЙТЫ Галинё,
къам систа 

Татьянё ШЕХОДАНОВА 

 Куысты нысантё 

«Стыр Ныхас»-ы 
стыр хёстё

Ёрёджы Дзёуджыхъёуы уыд Ёппёдунеон ёхсё-
надон змёлд «Аланты Ныхас»-ы (Стыр Ныхас) уё-
рёхгонд ёмбырд. Боны фёткмё рахастой ивгъуыд 
аз Ныхасы къухы цы бафтыд саразын, уый. Ёмбырд 
байгом кодта ёмё цыбырёй куысты нысантыл ра-
дзырдта йё сёрдар ФРИАТЫ Хъазыбег.
Йё хёдивджытё 

Зёгъойты Вячеслав ёмё 
Кучиты Руслан сё дзуап-
пон докладты фёнысан код-
той, 2024 азы цы сарёзтой, 
сё къухы цас бафтыд, съез-
ды уынаффётё царды куыд 
уадзынц, уыдёттё. Цавёр 
ног пълантё сём ис, нё 
зынгё адёмы, стёй Фы-
дыбёстёйы Стыр хёсты 
юбилейтём куыд цёттё 
кёнынц ёмё бирё ёндёр 
фарстатё рахастой рёгъ-
мё.

Ныхасы куыстмё йё рай-
дайёнёй абонмё стыр 
ёвёрён чи бахаста, уыдон 
ацы бон иу къордёй хор-
зёхджын ёрцыдысты Кады 
грамотётё ёмё Арфёйы 
фыстёджытёй.
Ныртёккё нё цард афтё 

у, ёмё ёнёниз адём бирё 
нал ис. Ёвзёр у нё демо-
графион уавёр дёр. Уыцы 
къабазы лыггёнинаг фарс-
татё арёх ёрхауынц ёхсё-
надон организацитём дёр. 
Уый тыххёй Ныхасы исто-
рийы фыццаг хатт байгом 
ёнёниздзинад хъахъхъё-
нынады комитет. Сёрда-
рёй йын равзёрстой Ирыс-
тоны номдзыддёр дохтыр, 
къабазы раздёры министр 
Бутаты Таймуразы. Уый 
йё раныхасы куыд фёнысан 
кодта, афтёмёй йё размё 
ёвёрд хёстё зёрдиагёй 
ёххёст кёндзён, йё хъару 
цас амона, уымёй.

«Аланты Ныхас»-ы Хуссар 
хайы сёрдар Тыбылты 
Леонид радзырдта Хуссар 
Ирыстоны Ныхасы куысты 
фыццаградон хёсты тых-
хёй. «Мах иу адём стём 
ёмё нё лыггёнинаг фарс-
татё дёр иумё хъуа-
мё лыг кёнём. Зёгъын 
мё фёнды не 'гъдёут-
ты тыххёй. Раст у, ирон 
адёмён сё традицитё, 
се 'гъдёуттё иухуызон 

хъуамё уой, фёлё Хус-
сар Ирыстон цёрёнбон-
ты Гуырдзыстоны сконды 
уыд. Ёппындёр нё кёд 
нё фёндыд, уёддёр уы-
донёй цыдёртё райстам 
ёмё нё царды ныф-
фидар сты. Уый тыххёй 
хъёуы дыууё Ирыстонён 
ёгъдёутты иумёйаг ко-
митет саразын ёмё куыд 
хуыздёр у, ууыл-иу иумё 
ауынаффё кёнём», – 
загъта Тыбылы-фырт.

Ёмбырды архайджы-
тёй Тыбылты Леонидмё 
фарстытё чи лёвёрдта, 
уыдонёй иу уыд Хуыгаты 
мыггаджы сёрдар Хуы-
гаты Спартак. Уый ба-
фарста дыууё Ирыстоны 
'хсён илциисёны (тамож-
ня) адём цы фыдёбёттё 
кёнынц, уымёй. Тыбылы-
фырты дзуапп уыд ахём: 
«Мёхёдёг республикёйы 
сёргъы куы уыдтён, уёд 
Уёрёсейы Президент 
Владимир Путинмё ар-
выстон сёрмагонд фыс-
тёг, ныфс бавёрдтой, 
фёлё абоны онг дёр ни-
цыма арёзт ёрцыд. Ныр-
тёккё ацы фарст алыг кё-
ныныл архайы Президент 
Гаглойты Алан дёр».
Хуссар Ирыстоны Ны-

хасы комитеты уёнг Ко-
койты Валери зёрдёбын 
арфётё ракодта Цёгат 
Ирыстоны цёрджытён, 
Хуссар Ирыстонён йё 
тыхсты рёстёджы стыр 
лёггёдтё кёй бакод-
той ёмё ёдзухдёр сё 
фарсмё кёй уыдысты, 
уый тыххёй. Стёй, уый 
дёр фёндон бахаста ёгъ-
дёутты иумёйаг комитет 
саразыны тыххёй.  Хъыры-
мы ирон ёхсёнады уёнг 
Саулаты Валери Хъыры-

мы цёрджыты номёй буз-
ныг загъта Ирыстоны цёр-
джытён, суанг 2014 азёй 
фёстёмё гуманитарон 
ёххуыс кёй фервыстой 
ёмё сын стыр ёххуыс кёй 
фёкодтой, уый тыххёй. 
Уый фёстё Хъырымы Пад-
дзахадон Советы сёрдар 
Владимир Константино-
вы номёй Арфёйы фыс-
тёгёй схорзёхджын кодта 
республикёйы раздёры 
Сёргълёууёг Битарты 
Вячеславы. 
Гёбёраты мыггаджы 

минёвар бахатыд Ныха-
сы разамындмё, цёмёй 
баххуыс кёной, Ёгъуыза-
ты (Гёбёраты) Иуаней-
ён Дзёуджыхъёуы бюст 

ёвёрд кём ис, уыцы 
алейён ын йё ном ратты-
ны хъуыддаджы.
Бирё фёндёттё ра-

хастой уыцы бон ёмбыр-
ды архайджытё. Зёгъём, 
хъёуты, сыхты, мыггёгты 
ныхасты куыст сног кёнын, 
Тырсыгом, Хъудыком ёмё 
Къобмё ацёуыны уавёр-
тё фёхуымётёгдёр кё-
нын, ирон ёвзаг ахуыр 
кёнын скъолаты ёнёмёг 
хъуыддаг скёнын, ирон 
цыхт ёмё бёгёныйён 
национ паспорттё скёнын 
ёмё бирё ёндёр фарс-
татё.
Уыдоныл кусы ёмё 

кусдзён «Аланты Ныхас». 
Афтё чи дзуры, ацы орга-
низаци ницы аразы, уыдон 
ёй зонгё дёр нё кёнынц, 
цы уёззау уавёрты ку-
сынц, уый. Нёй сём бын-
тон хуымётёг хёрдзтён 
дёр ёхца, цалдёр мёйы 
та ёнёмыздёй кусынц, 
фёлё уёддёр архайынц. 
Ёмё дардёй амоныны 
бёсты махёй алчидёр 
сё фарсмё ёрбалёууёд, 
йе 'ххуысы хай ёхсёндон 
хъуыддёгтём бахёссёд.

ДЖУСОЙТЫ Нинё

 Ёмбырд 

Регионтён – хорз ахъаз
Федералон бюдже-

тёй дихгонд ёфстёут-
тё сфысгёйё сё Цё-
гат Ирыстоны социалон 
инфраструктурёйы рёзт-
мё бавёрыны фарста-
тыл ныхас рауад, РЦИ-
Аланийы Сёргълёууёг 
Сергей МЕНЯЙЛО цы 
ёмбырд скодта, уым.
Архайдтой дзы РЦИ-

Аланийы Хицауады Сёр-
дар Дзанайты Барис, ёх-
хёстгёнёг хицаудзинады 
минёвёрттё. Уёрёсейы 
Хицауады 2025 азы 1 фев-
ралы ист уынаффёмё 
гёсгё, регионтё бюдже-
тон ёфстёутты хёсты 
фылдёр хайё уёгъдгонд 
цёуынц.
Спайда кёнён сё ис 

цёрёнуатон-коммуналон 
хёдзарады къабазы ин-
фраструктурон проекттыл, 
кёлёддзаг хёдзёрттёй 
цёрджыты ног фатертём 
раивыныл, ёхсёнадон 
транспорт сног кёныныл, 
ног инвестицион проект-
тыл. Сергей Меняйло куыд 
фёбёрёг кодта, афтё-

мёй хёсты фылдёр хай 
сфыссыны хъуыддаг хорз 
фёахъаз уыдзён регион-
тён.

«Уый йё Ныстуаны 2024 
азы фёбёрёг кодта Уё-
рёсейы Президент. Ныр-
тёккё нё размё лёу-

уы ёппёт хъуыддёгтё 
сбёлвырд кёнын ёмё 
сё афойнадыл Уёрёсейы 
Финансты министрадмё 
бадёттын», – загъта рес-
публикёйы Сёргълёууёг. 
РЦИ-Аланийы разамынд 
куыд уынаффё кёнынц, 

афтёмёй 2025-2029 азты 
фёрёзтё ратдзысты ав-
томобилон фёндёгты 
ёмё цёрёнуётты ком-
плексы инженерон хызты, 
рёвдауёндётты, скъола-
ты арёзтадён, регионалон 
проекттё царды рауадзы-

нён, граждёнты хицён 
къордтён баххуыс кёны-
нён, ёндёр нысантён.

РЦИ-Аланийы 
Сёргълёууёг ёмё 

Хицауады пресс-
службё

 Партион архайд 

Бындуронёй сцалцёг кёндзысты
Ацы аз политикон парти 

«Иугонд Уёрёсе" ёмё 
бёстёйы Рухсады минис-
трады проектмё гёс-
гё, сцалцёг кёндзысты 
ахуырады чысыл хъуа-
гёй 1,5 мин объекты. Ацы 
хабар фехъусын кодтой 
парти ёмё министрады 
иумёйаг ёмбырды архай-
джытё.
Цалцёггёнён куыстытё 

ёххёстгонд ёрцёудзысты 
канд 1277 скъолайы нё, 
фёлё ма фыццаг хатт 142 
рёвдауёндоны ёмё 77 
колледжы дёр.
Партийы Генералон со-

веты нымёрдар Влади-
мир Якушев куыд загъ-
та, афтёмёй хёстёгдёр 
ёртё азы дёргъы «Иугонд 
Уёрёсе»-йы адёмон про-
граммёмё гёсгё ахуы-
рады чысыл хъуагёй 4,5 
мин объекты бындуронёй 
цалцёггонд ёмё арёзт 
ёрцёудзысты. Хицауы 
бынатахсёг адёймаджы 
ныхасмё гёсгё, амынд 
программё куыд ёххёст 
кёндзысты, уымё цёст-
дард уыдзён.

– Дыууё мин дыууын 
дыккёгём азёй нырмё 
скъолаты 4932 бёстыхайы 
цалцёггонд ёрцыдысты. 
Фарон кёй сарёзтёуыд, 
уыцы дыууёсёдё нё-
уёдз ёртё ног скъолайы 
бынёттё ис дыууёсёдё 
ёвдай мин скъоладзау-
ён. Дыууёсёдё цыппор 
ёхсёз мин бынаты кём 
ис, 2019 азёй нырмё нё 
бёстёйы кусын райдыд-

той мин ёхсёзсёдё 
ёстай аст ахём рёвда-
уёндоны, – зёгъы Влади-
мир Якушев.
Президенты программё-

мё гёсгё, хи хёстё чи 
баххёст кодта, бёстёйы 
рухсады министр Сергей 
Кравцов уыцы регионтён 
бузныг загъта.

– Ног рёдыдтытёй ёмё 
ёмгъуыдты раивдёй хызт 
цёмёй уём, уый тыххёй 
ёз хёссын мёнё ахём 
фёндон: ахуырады инфра-
структурёйы рацарёзт 
ёнтыстджынёй ёххёст-
гёнёг регионтё цёст 
дарёнт «сырх» тёлммё 
хауёг регионтём. Фыццё-
гём сентябры бындурон 
цалцёггёнён куыстыты 

фёстё скъолаты, рёвда-
уёндёттё ёмё колледж-
ты ёстай проценты хъуа-
мё байгом уой. Ацы аз цал-
цёггёнён куыстытё афо-
ныл чи нё баххёст кёна, 
иннё аз уыцы регионты 
федералон бюджетёй 
фёрёзтё бауромдзыс-
ты, ёмё ацы фёрёзтё 
регионалон бюджетты хар-
дзёй бафидын бахъёу-
дзён. Скъолаты нымёц 
нё фёкъаддёр кёндзыс-
тём, фёлё федералон 
бюджетёй фёстёзад ре-
гионтём ёфтёг фёрёзты 
бёрц фёцыбыр кёндзыс-
тём, – загъта министр.
Фёстагмё партийы Ге-

нералон советы нымёр-
дар регионты минёвёрт-
тён бафёдзёхста 2040 

азы ёмгъуыдмё ахуыра-
ды райрёзты стратегийыл 
ёрныхас кёнын.

– Президенты бардзырд-
мё гёсгё кёй бацёттё 
кодтам, ёппёт регионтён 
фёдзёхсын уыцы доку-
ментыл ёрныхас кёнын. 
"Иугонд Уёрёсе» уё фён-
дёттё ёмбырд кёнынмё 
цёттё у. Мё хъуыдымё 
гёсгё, ацы документёй 
нё бёстёйы фидён 
аразгё у. Нё фёсивёд 
ахуыргёнёндёттёй кё-
имё рацёудзысты, уыцы 
зонындзинёдтёй аразгё 
уыдзён Уёрёсейы ерыс-
хъомдзинад, – загъта Вла-
димир Якушев.
Уё зёрдыл уын лёууын 

кёнём: 2021 аз «Иугонд 
Уёрёсе»-йы съезды ны-

хас кёнгёйё, бёстёйы 
Президент Владимир Пу-
тин бахаста скъолаты бын-
дурон цалцёгкёнынады 
программё бацёттё кё-
ныны фёндон. Парти ацы 
программё ёххёст кёны 
Рухсады министрадимё 
иумё. Паддзахадон ду-
мёйы депутаттё, партийё 
сенатортё, ныййарджытё 
ёмё педагогтё кёдём 
хауынц, ахём ёхсёнадон 
штабтё цалцёггёнён 
куыстыты ёппёт къёп-
хёнтём цёст дарынц. 
Фаронёй фёстёмё про-
граммёйы архайынц ног 
регионтё дёр.

«Иугонд Уёрёсе»-йы 
цёгатирыстойнаг 

хайады пресс-службё

 Хёрзаудён 

Алайнаг епархи – зёрёдты хёдзарён
Бёрзонд технологон хыз «Умный дом»-ы лёггёд-

тёй пайда кёныны фадат фёцис «Зёрёдтё ёмё ин-
валидты республикон хёдзар – интернат Забота»– 
йы. Алайнаг епархи сё хёрзаудён архайдёй ахём 
удёнцойдзинад сарёзта йё цёрджытён. Директор 
БЕЛЕККАТЫ Георги ракуырдта епархийы бардарёг 
Герасимёй, цёмёй сём фёкёсой инвалидты царды 
уавёртё фёхуыздёр кёнынмё, ёмё ‘нёрхъуыдыйё 
нё баззадысты.

– Нё куысты уый стыр 
ёнтыстдзинадыл нымайём, 
сё руаджы егъау къахдзёф 
акодтам. Нё хёдзар-интер-
наты цы ацёргё ёмё инва-
лид адём ис, уыдонён стыр 
пайда ёрхаста лёггёдты 
ацы хуыз. Уёлдайдёр, цёс-
тёй ёвзёр чи уыны, уыдо-
нён. Фыццагдёр, Цёгат 
Кавказы ахём ногдзинадёй 
мах райдыдтам пайда кё-
нын, регионтёй никёмё ма 
ис нырма. Тынг ёхсызгон 
мын у, ацы хъуыддаг нём 
кёдёй фёзынд, уёдёй 
раст цыма мёхёдёг дёр 
сырёзтён. Уатон адёмён 
фадат ис, ёнё искёй ёххуы-
сёй музыкёмё байхъусын, 
цырагъ ахуыссын кёнын, 
иу уатёй иннёмё адёй-
магимё аныхас кёнын, 
бахъуаджы сахат ёххуысмё 
фёдзурын, кёнё сыхёгты 
истёмёйты афёрсын ёмё 
ма бирё ёндёр хъуыддёг-
тё. Ёнцонвадат дзаума нын 

балёвар кодтой,– разыйё 
зёгъы ногдзинадёй хёдза-
ры директор.
Уымёй уёлдай, «Забота»– 

йы фёзындысты, амёй раз-
мё сём чи нё уыд, уыцы 
специалисттё – медицинон 
психолог, логопед ёмё 
реабилитацийы специалист. 
Ёргом здёхт цёуы, сёр-

магонд хёстон операцийы 
архайджыты хёстёгдёр 
хёстёджытёй зёрёдтё 
ёмё инвалидты хёдзары 
чи цёры, уыдонмё дёр. 
«Ёвзист хёрзаудындзинад», 
зёгъгё, уыдон сты, фён-
дзай фондз азёй уёлёмё 
кёуыл цёуы, уыцы адёй-
мёгтё. Ёхсёнады социа-

лон, культурон, экономикон 
ёмё экологон фарстатём 
барвёндонёй, лёвар хёс-
сынц се ‘ххуысы хай. Адё-
мон фронты республикон 
хайадимё ёмцег кёнгёйё, 
интернаты цёрджытё сё 
къухы бёркад не ‘вгъау кё-
нынц нё хёстонтён. Фыц-
цёгтимё райдыдтой ёф-
сёддон хызтё бийын ёмё 
сё фронтмё ёрвитын нё 
лёппутён, сбыдтой ёмё 
бахуыдтой фондзсёдёмё 
‘ввахс дзаумайы ёмё сё 
Адёмон фронтмё фёхёц-
цё кодтой. Уёлдай ёхсыз-
гон та нё хёстонтён вёй-
йы, «Забота»-йы чи цёры, 
уыдоны конд нывтё куы 
райсынц, уый. Се ‘хсён ис, 
ёмдзёвгётё фыссыныл чи 
архайы, ахём адёймёгтё 
дёр. Уыдонёй иу – Евгений 
Александров, хёсты темё-
йыл ын бантыст къорд ём-
дзёвгёйы ныффыссын. Ны-
ридёгён архайы, Адёмон 
фронт цы сфёлдыстадон 
конкурс расидт, уым. Ём-
дзёвгёйё ссардта, сёрма-
гонд ёфсёддон операцийы 
чи архайы, уыцы хёстонты 
ном. Ёппёт уыдёттё сты, 
хёдзар-интернаты цёрджы-
тё сёхи ёхсёнадёй ип-
пёрд кёй нё кёнынц, уый 
нысан.

ХУЫБИАТЫ Ларисё

 Ахуырад 

Скъоладзауты хёлцы 
ногдзинёдтё 

Цёгат Ирыстоны Скъолаты хёлцы комбинат кёй 
бацёттё кодта, Дзёуджыхъёуы ёрбынёттонуёвёг 
республикон физикон-математикон лицей-интернат-
мё ёрбацёуёг адём  уыцы ног хойраджы хёрз-
хъёддзинад сбёлвырд кодтой. 
Хойраджы 20-бонон ном-

хыгъдмё хаст ивддзинёд-
тё 1 февралёй фёстё-
мё архайын райдыдтой. 
Ныййарджыты ёхсёнады 
уёнгтё, хёринаггён-
джытё ёмё технологтё 
ахуырдзауты хёлцы ног-
дзинёдтё рабёрёг код-
той. Ног хойраг цёттё кён-
гёйё, хёринаггёнджытё 
«Роспотребнадзор » -ы 

специалисттимё ёмгуыст 
кодтой. Къабазон хёлцы 
институты  специалисттё 
хёринаджы ёппёт бё-
рёггёнёнтём цёст да-
рынц. Хойрагёй бахёры-
ны фёстё ныййарджытё 
ёмё эксперттё сё фип-
паинёгтё сёрмагондёй 
ныффыстой. 

– Цёгат Ирыстоны 
ахуыргёнёндёттё хой-

рагёй скъоладзауты иф-
тонг кёныны хъуыддаг 
биноныг ёххёст кёнынц. 
Ныртёккё тёвд хёрина-
гёй ифтонгад ёххёссы 
55629 ахуырдзауыл. Уёл-
дай фылдёр ёргом зда-
хём ёххуысхъуаг бинонты 
ёхсён цёрёг сывёллёт-
тём ёмё сёрмагонд ёф-
сёддон операцийы архай-
джыты цотмё, – зёгъы 
нё регионы ахуырад ёмё 
наукёйы министры хёди-
вёг Дзанайты Марк. 

(«Ир-Информ»)

 Хъёуты историйё  

Куыд равзёрд
 Цъамад?

Уёлладжыры комы, Уёллаг Уыналы цардысты 
дыууё ёфсымёры — Ёнтут ёмё Мысыкк. Уёды 
заман хёхбёсты зёххытё уыдысты хъёдёй ём-
ёхгёд. Нё дзы уыд, хор фаг кём байтыдтаиккой, 
ахём тъёпёнтё. Уёллаг Уынал уыдис гёвзыкк ран. 
Ёфсымёртёй Ёнтут ссыдис Дагоммё, Мысыкк баз-
зад Уёллаг Уыналы цёргёйё. Ныртёккё дёр ма 
сё зёппадз уым ис (хонынц ёй Мысычы зёппадз).

Ёнтут Дагомы ёххуырс-
ты бацыд Хнеуы-фырт-
мё (Хнеутё ныртёккё 
цёрынц Салыгёрдёны). 
Хнеутё ёмё Ёнтутён сё 
бадзырд уыд афтё: Ён-
тут хъуамё Хнеуы-фыр-
тён фондз азы фёцыдаид 
фыййау, уый фёстё йын 
уый хъуамё йё чызджы 
раттаид. Ёмгъуыд хёстё-
гёй-хёстёгдёр кёнын 
куы райдыдта, уёд Ёнтут 
катайы бацыд, уёдё мё 
бинойнагимё кём цёр-
дзынён, зёгъгё. Уынал-
мё фёстёмё ныццёуин, 
ёмё мёгуыр ран у, ми-
дёгмоймё бацёуин, ёмё 
— худинаг.
Иу рёстёджы Ёнтут йё 

фос хизгёйё сыскъёрд-
та, «Сауы сёр» цы бынат 
хонынц, уырдём. (Дагомы 
сёрмё ис сау нёзы хъёд 
ныртёккё дёр, Алардыйы 
кувёндон дзы ис. Куывды 
йём цыдысты Кёрдёг-
хёссёнты). Ёнтут куы иу 
дуры, куы та иннё дуры 
сёрмё схизы рагъыл ёмё 
алырдём фёлгёсы, уёдё 
цы фёуыдзынён, кём ёр-
цёрдзынён, зёгъгё. Ёп-
пынфёстаг, ныртёккё Га-
байы мёсыг кёй хонынц, 
уыцы стыр дурмё схызт 
ёмё алырдём фёлгёс-
тытё кёны. Кёсы, ёмё 
уыцы дёлиаугомау хъёды 
астёу – стыр бёрзонд дур. 
Ёнтут, бабёрёг кёнон 
уыцы бынат, зёгъгё, йё 
фос уыцырдём ныскъёрд-
та. Дуры бын разынд стыр 
лёгёт. Уыцы лёгёты 
бонрёфты фос баривёд 
кодтой. Иу таурёгъ куыд 
амоны, афтёмёй Ёнтут 
йёхицён ёхсыр ёрдыгъ-
та стыр къусы дзаг, йе 
‘мбис ын бацымдта ёмё 
йё нымётыл бафынёй. Иу 
рёстёджы ёрыхъал ёмё 
диссаг: къус та ногёй ёх-
сырёй йё былтёй кёлы 
— бацахст. Ёнтут ныддис 
кодта: «Ай къус ёмбисёй 
куы ныууагътон, ёмё ныр 
дзаг куы у. Стёй ёхсыр 
ахсгё дёр куы бакодта... 
Ёмё ахсгё дёр бакёнёд, 
фёлё йё дзаг та чи ба-
кодта, дзаг? Стёй мёхи-
мё та хёрын дёр куы нё 
цёуы, сойы хёрды хуызён 
куы дён! Ай бёркадджын 
бынат кёй у, уый бёрёг у. 
Цёуын ём хъёуы»...
Дыккаг бон дёр та 

Ёнтут йё фос уырдём 
ёрыскъёрдта. Бацагуырд-
та дон ёмё ссардта суа-
дон — Хуыдзад суадон 
(хонынц ма йё Цыхцыр). 
Федта йын йё донёй, 
ёмё йё зёрдёмё куын-
нё фёцыдаид! Стёй 
сбарста дурёй суадон-
мё. Ёртыккаг бон райста 
йемё къёрта. Къёрта куы 
райста, уёд ёй йё фы-
сым бафарста, цёмён дё 
хъёуы,  зёгъгё. Ёнтут ын 
загъта: «Мёхицён-иу дзы 
дон сдавдзынён».
Дуры цурмё та куы ‘рба-

цыд, уёд йё фос уым 
ныууагъта ёмё ёд къёрта 
суадонмё ацыд. Къёрта 
байдзаг кодта донёй ёмё 
йёхицён загъта: «Хёссын 
ёй ардыгёй дурмё, ёмё 
кёд мё цонг нё фёрис-
са, уёд суадон у хёстёг. 
Дард нёу, зёгъгё, уёд ам 
цёрыны бынатён бёззы».
Нё фёрыст йё цонг 

Ёнтутён. Кёсы, хъуыды 
кёны, ёмё бёстё (цё-
рёнбынат) алцёмёй дёр 
йё зёрдёмё фёцыд 
ёмё сфёнд кодта уым 
ёрцёрын.
Йё рёстёг куы ёрхёц-

цё Ёнтутён, уёд загъта 
фысымён: «Йарёби, дё 
чызджы дын хёссын, ёмё 
мын дё чызджы кём дёт-
тыс, уым мын цёрёнбы-
нат дёр куы раттис, уый 
мё фёнды».

— Ратдзынён, ратдзы-
нён, — загъта Хнеуы-
фырт. Ёгайтма дё хъёуы, 
мёнён дёр хуыздёр уы-
дзён, хёстёгдёр мём 
куы уат, уёд.
Ёнтут йё фысымимё 

рацыд ёмё Сауы сёрёй 
фёйнёрдём акёстытё 
кодтой, стёй йын фысым 
загъта:

— Равзар, кём дё фён-
ды, уым.
Ёнтут загъта йё фён-

дон. Хнеуы-фырт сразы 
(уёд ма уыцы зёххытё 
дёр Дагомы уыдысты).
Уыйадыл Ёнтут Хнеуы-
фырты чызгимё ёрцард 
уыцы ран, дуры бын лёгё-
ты. Сарёзтой дзы хёдзар-
гонд дёр.
Фёстёдёр уым куы 

сёрдуз, уёд бинонтё 
сёхи хурварсмё ёрбайс-
той — уёлёрдём, хуссар-

ёрдём. Скодтой ам хё-
дзар. Уый фёстё схъёу 
ис, ёмё йыл сёвёрдтой 
ном Цъамад, ома, дам, 
цёй, ам уёд мады хуы-
зён адджын зёхх, кёнёд 
мады ад. Афтё фыст у къу-
хёй, ома, Цъамад ёй цё-
мён схуыдтой, уый тыххёй 
Хъайттаты Тётёрхъанмё. 
Разёй ма, дам, ём «цъа» 
бафтыдтой, ёнцондёр 
дзурён цёмёй уыдаид, 
уый тыххёй. Уыцы къух-
фыст ныртёккё ис, Тё-
тёрхъаны чызг Суретхан 
кёй чындз уыд, уыдонмё 
— Ёфсёрёгтём.
Тётёрхъанён йё фы-

дёлтё цардысты Цъама-
ды, фётуджджын сты ёмё 
ёрлыгъдысты мидёггаг 
Уыналмё, уырдыгёй та 
— Пысылмонхъёумё. Тё-
тёрхъан йёхёдёг уыдис 
афицер, 1878 азы Уёрёсе 
ёмё Турчы хёсты арха-
йёг. Схаста дзы хёрзиу-
джытё.
Цъамадмё ёрлыгъ-

дысты бирё мыггёгтё: 
Хъайттатё, Тлаттё, Уа-
татё, Калотё, Бицъотё, 
Тохсыртё, Черчестё ёмё 
ёндёртё.
Цъамады адём куы ёр-

цардысты ёмё дзёвгар 
куы систы, уёд сёхицён 
скодтой авдуёладзыгон 
мёсыг (хонынц ёй Чер-
честы мёсыг), хъёуы 
астёу цы хохы йас дур ис, 
уый сёрыл. Уыцы мёсыг 
афтё бёрзонд уыд ёмё, 
дам, йё сёрёй зындысты 
Мыртазатё, Арыхъы рагъ. 
Иудзырдёй, быдыртё иу-
уылдёр, фёлё йё шахы 
ёфсад фехёлдтой...
Ёнтут ёмё Хнеуонён 

райгуырдис фондз фыр-
ты: Тотыкк, Уырым, Кё-
сёби, Созё ёмё Пагё. 
Уыдонёй рацыдысты мыг-
гёгтё дёр — Тотыккатё, 
Уырымтё, Кёсёбитё, 
Созётё ёмё Пагётё. 
Ацы мыггёгтё сты ёрва-
дёлтё, хонынц сё Ёнту-
ты цот. Цъамады хъёуы 
бын сё кувёндон дёр 
хонынц «Ёнтутаты дзуар». 
Кёсёбитём ма ёрёджы 
дёр уыдис ахём зёронд 
лёг, йё ном Анду кёмён 
хуынд, ома, Ёнтутёй рав-
зёрёг. Йё фырттё: Ха-
дёхц, Дзаммёрз, Габа, 
Гого.
Адонён ма се’рвадёлтё 

хонынц Датиты, Ботъо-
ты. Дати, дам, ёрбафтыд 
Гуырдзыстонёй, ёмё йё 
Уырымтё сёхицён ёф-
сымёр скодтой, ус ын ёр-
хастой. Датийы цот алыгъ-
дысты Карцамё ёмё 
ёрцардысты уым. Дзу-
рынц ма афтё дёр: Дати-
тё Карцайы (Дагомы зёх-
хыл) куы ёрцардысты, уёд 
сём ныллёбурдтой Дагом, 
хъавыдысты сё уырдыгёй 
фёсурынмё. Фысымтё 
сыл сёмбёлдысты цёхх, 
кёрдзынимё. Лёбурджы-
тё Датитём сёхи хорз 
куы федтой, уёд дзы Цё-
битёй иу лёг топпёй фё-
гёрах кодта хёрдмё ёмё 
загъта:

— Уёдё абонёй фёс-
тёмё ацы зёхх Датиты 
фёуёд!
Зёгъён ис афтё, ёмё 

Инджынтё дёр Цъамадыл 
нымад уыдысты.
Инджынты тыххёй баз-

зад ахём ёмбисонд. Цё-

виттон, Цъамады фыййау 
йё фос хизгё ныскъёрд-
та, ныртёккё Инджынты 
хъёу кём ис, уырдём. 
Уым фос баривёд кодтой. 
Фыййау йёхицён къусы 
ёхсыр ёрдыгъта, ёмё 
йын ёвиппайды Ёнтуты 
ёхсыры къусау бацахст 
къусы мидёг. Ёхсыр ссис 
инджын. Ардыгёй рацыд 
хъёуы ном дёр «Инджын-
тё». Цъамадёй уырдём 
ныллыгъдысты Цёрукъа-
тё, Дзембаттё, Тёбёх-
сёутё, Быгъуылтё, Хъа-
йыртё, Ханайтё, Мадзатё 
ёмё Черчесты иу хай.
Инджынты уыдис хорз 

цёрён фадёттё. Уыдис 
дзы, хор кём кодтой, ахём 
зёххытё, уыгёрдёнтё, 
хизёнтё, стёй йё хуыд-
той «дзуарджын» бёстё.
Зынцъармё дёр Цъа-

мадёй адём лидзын рай-
дыдтой 1900-1906 азты. 
Фыццаг Зынцъар Цъа-
мадён уыд уёрдондон: 
быдырёй-иу хор куы ёр-
баластой, уёд-иу сё уёр-
дёттё уым ныууагътой. 
Ныр ссис хъёу. Зынцъар — 
ома, гёмёх зёххы цъар, 
зынвадат. Фыццаг дзы ёр-
цардысты Уататё.
Цъамады хъёу кёд фё-

зындаид, уый тыххёй ма 
райсём Пагёйы байзёд-
дагёй иу хёдзары бинон-
ты: Ос-Бёгъатырёй рав-
зёрд Сидёмон, уымёй 
— Цёсмёг, Цёсмёгёй 
— Хёмит, Хёмитёй — Ён-
тут, Ёнтутёй — Пагё, Па-
гёйё — Нафи, Нафийё 
— Жори, Жорийё — Дама, 
уымёй — Хъёвдын, Хъёв-
дынёй — Саукуыдз, Сауку-
ыдзёй — Хасёхъо, уымёй 
— Гайти, Бутушкё ёмё 
Батырбег, Гайтийё — Ёх-
сар, Мёирбег, Валодя. 
Бутушкёйё — Борик ёмё 
Вовё, Бориккёй — Мишё.
Йё рёстёджы Цъама-

ды цардысты: Уырымтё, 
Пагётё, Созётё, Кёсё-
битё, Тотыккатё, Бирёгъ-
тё — Ёнтуты цот (ёрва-
дёлтё). Се ‘рвадёлты ма 
хуыдтой Датитё ёмё 
Ботъоты, уыдонимё Фар-
дзинты дёр.
Цъамады цардысты но-

джы: Черчестё, Бицъотё, 
Дзёрёхохтё, Мадзатё, 
Ханайтё, Гагкайтё, Тох-
сыртё, Борётё — Орасты 
(Ёрыстёмоны) байзёд-

дёгтё — ёрвадёлтё.
Дарддёр ёрвадёлтё: 

Хъайттатё, Тлаттё, Уата-
тё — Уёрдёсы цот ёмё 
Калотё. Ёрвадиуёг ма 
кёнынц: Тёбёхсёутё, 
Цёрукъатё, Дзембаттё, 
Хъайыртё, Быгъуылтё — 
Агуйы цот. Цъамады ма 
цардысты Бекъойтё (Гуыр-
дзыстонёй ёрёфтгё) 
ёмё Туатё (Туатё цар-
дысты Къусджыты). Туайы 
фыд хуынди Гёркъа. Ныр-
тёккё дёр Цъамады хъё-
уы сёр ис Гёркъайы хуым.
Гъе, афтё сты Цъамады 

хъёуы равзёрды тыххёй 
фыдёлтёй ёрыхъусгё 
таурёгътё. Кодтой сё 
ёртынём азты Цъамады 
зёронд лёгтё: Черчесты 
Джеуёрджи — 114-аздзыд, 
Созёты Микъо — 90-аз-
дзыд ёмё Черчесты Чер-
мен — 85-аздзыд.
Джеуёрджи куыд дзырд-

та, афтёмёй уымён Цъа-
мады равзёрды хабар 

кодта йё фыд Жна, Жна-
йён та – уый фыд Биби, 
Бибийён – йё фыд Хъёв-
дын, Хъёвдынён – йё 
фыд Гапа, Гапайён та – 
йё фыд Гагуы.
Черменён та уыцы ха-

бёрттё радзырдта йё 
фыды ‘фсымёры лёппу 
90-аздзыд Сёхмырзё. 
Сёхмырзёйён йё фыд 
хуынд Биаслан, Биасла-
нён йё фыд — Гус, Гусён 
— йё фыд — Гарцхан...
Архивтё куыд амонынц, 

афтёмёй Цъамады 1896 
азы уыдис 57 хёдзары, 
497 адёймаджы (нёлгой-
мёгтё — 262, сылгоймёг-
тё — 235).
Цъамадмё хорз зыны 

ноджы, Уёлладжыргомы 
Ёрхоны дон комы Ёры-
доны донимё цы ран баиу 
вёййы, уый. Уыцы бынат 
хонынц «Ёртё Луары ин-
гён». Дзурынц, зёгъгё, 
дам, уыцы ран сты Царци-
аты уёлмёрдтё.
Профессор Ёлборты Ба-

рисён Цъамады тыххёй 
мыхуыры цы наукон ёр-
мёг рацыд, уым кёрон-
бёттёнён скодта ахём 
хатдзёгтё: Цъамады хъёу 
у ирётты фыдёлты зё-
ронддёр фёлёууёндон, 
йё номмё гёсгё дёр 
ёмё иннё хъёутё ёмё 
дётты нёмттём гёсгё 
дёр.
Хъёуы цёрынц (цардыс-

ты) ирётты фыдёлтё — 
сёрмётёгтё-алайнёг-
тё суанг ёппёты фыццаг 
Кавказы куы фёзындысты, 
уёдёй фёстёмё, раст-
дёр зёгъгёйё та – нё 
дуджы райдайёны агъ-
оммёйы фыццаг ёнус-
ты, ёмё нё дугён йёхи 
фыццаг ёнусты.
Ёгас Урсдонгомы (ис 

Уёлладжыры комы) цёр-
джытё дёр, уыдонимё 
Цъамады хъёуы цёрджы-
тё дёр хуындысты Царци-
атё, фёстёдёр та Уёл-
лагир, ома, “алы Ирские 
или «Аланы из Ирана»...”
Хъёуён йё номы тых-

хёй та зёгъы афтё: «Цъа-
мад» равзёрд — Сайамад, 
зёгъгё, ахём дзырдёй, 
ома, сай (цъай) «доны» ал-
фамбылай ёвёрд хъёу. 
(Цъай-амад-цъамад).

... Хъёуы цёрджытё та, 
дам, дзырдтой алайнёгты-
ассты ёвзагыл...

ЧЕРЧЕСТЫ Хъасболат

 Нё юбиляртё  

Кёстёртёй у сёрбёрзонд
Рёстёг ёнёрынцойё тындзы размё. Кёронмё 

фёхёццё кёны XXI ёнусы цыппёрём хай. Зилы 
царды цалх дёр, истори та йё чиныг фыссы. Уыцы 
азфысты зынгё бынат ис Ирыстоны кадджындёр 
хъёутёй иу — Елхотёй рацёуджытён дёр. Сё 
иу — МАГКАТЫ-ДЗИУАТЫ Хатёхцыхъойы чызг 
Зойё — хёсты сывёллётты фёлтёры минёвар, 
уарзёгой мад, рёвдауаг нана.

— Адёймаг цалынмё 
ёрыгон вёййы, уёд-
мё йём афтё фёкёсы, 
цыма йын рёстёджы бон 
ёппындёр ницы бауы-
дзён, — дзырдта Зойё, йё 
райгуырды 90 азы бонмё 
йём Дзёуджыхъёумё Ел-
хотёй арфётё кёнынмё 
чи ссыд, уыцы уазджытён. 
Уыдон та уыдысты «Аланты 
Ныхас»-ы Кировы райо-
ны хайады уынаффёдоны 
сёрдар Къубалты Солтан 
ёмё ацы районы ветеран-
ты уынаффёдоны сёрдар 
Бедойты Феликс. Сёх-
хёст кодтой кадджын хёс 
— схорзёхджын кодтой 
юбиляры Кировы районы 
сёргълёууёг Нёкуыса-
ты Барисы къухёвёрдёй 
фидаргонд Кады гёххётт 
ёмё зёрдылдарён лёва-
рёй.

— Нё хъёу рагёй ёрёг-
мё хъуыстгонд уыд ёмё 
у йё сахъгуырд фёси-
вёдёй, куыд лёппутёй, 
афтё чызджытёй дёр, — 
кодта дарддёр йё ныхас 
Дзион. — Зёгъём, мемё 
Елхоты астёуккаг скъола 
каст чи фёцис, уыдонёй 
иу дёр ёгуыдзёгёй нё 
баззад. Кёд стыр ахуыр-
гёндтё нё систём, уёд-
дёр стём иузёрдион нё 
райгуырён хъёуыл, нё 
зёдбадён Ирыстоныл, 
ёгас Уёрёсейыл. Абон 
дёр ма сё кёстёрты рёв-
дауынц Едзойты Хъазыбег, 
Дзгойты Петкё, Блаты Ра-
исё ёмё ма цалдёр ме 
‘мкъласоны. Цёрёнт ма 

бирё зёрдёрухсёй.
Зойё царды фёндёгтыл 

фёцыд уёндонёй. Ёртё 
азы бакуыста Елхоты ас-
тёуккаг скъолайы ногдзау-
ты раздзогёй. Каст фёцис 
базарадон техникум, стёй 
та – фёсаууонмё Мёс-
куыйы базарадон институт. 
Ёрвыстой йё иу бёрнон 
бынатёй иннёмё, ёмё 
алы ран дёр нымад уыдис 
раззагдёртимё. Йё цард 
баиу кодта йёхи хуызён 
бонзонгё лёппу Магкаты 
Михалимё. Мадизён (Ма-

ды-Майрём) сын балёвар 
кодта лёппу ёмё чызг. 
Уыдон дёр сёхи хуызён 
рауадысты куыстуарзаг, 
ёгъдауджын, ёмгарджын, 
ёцёг ирон гуырдтё. 
Фынддёс азы фёкуыста 

рухстауёгёй профессио-
налон уагдоны, фёсивё-

дён амыдта базарадон 
кусёджы дёсныйад. Ёмё 
дзы абон дёр бузныг сты 
йё кёддёры ахуырдзау-
тё. Йё уёды куыстён ын 
стыр кад скодта Цёгат 
Ирыстоны ахуырад ёмё 
зонады министр Алыбегты 
Эллё — саккаг ын кодта 
Кады гёххётт йё райгуы-
рён бонмё. Ахём хёрзи-
уёг райста Цёгат Ирыс-
тоны Парламенты номёй 
дёр йё сёрдар Тъуска-
ты Таймуразы къухёвёр-
дёй. 

Хъыгагён, Михал къорд 
азы размё ахицён йё 
цардёй, фёлё йё кад 
ёмё намыс дарддёр 
хёццё кёнынц Зойёи-
мё сё цот ёмё уыдоны 
хъёбултё. Сё хёдзар — 
мыдыкъусау, уазёгёй цух 
никуы вёййы, ёрбацёуёг 

кёддёриддёр рёвдыд 
ёмё зёрдёрухсёй аздё-
хы. Уымён райста Зойё 
йё райгуырён бон бирё 
арфёйы ныхёстё.
Зёрдиагдёрёй дын чи 

цы загъта, Зойё, уыдон 
дыл ёрцёуёнт дё кёс-
тёртимё. Мах дёр, дё 
дард хёстёджыты, фён-
ды дё хорздзинад: фыл-
дёр дё чи уарзы, уыдоны 
фёндиаг де ‘нусы сёрты 
уёнгрогёй акёс. 

КЪУБАЛТЫ Аркади

 Бинонтё 

Уды хёрзтёй хайджын
Цард рёсугъдгёнджытё адём сты. Мё царды уыйас хорз ёмё 

бафёзминаг адёймёгтыл сёмбёлдтён, ёмё сё нымад дёр нё 
фёуыдзынён. Заманхъул фёрнджын хъёуыл нымад у рагёй дёр, 
уыйас ахуыргонд, номдзыд цёрджытё дзы рацыд, ёмё ёнёхъён 
республикёйён дёр кад ёрхастой.

Уёдё хъёуккёгтё рёвдз уыдыс-
ты ёмё сты кафынмё, зарынмё. 
Заманхъулы цёрёг Хуыцъистаты 
Изётбег ёмё йё бинойнаг Нази-
рёт сё фёстё рёсугъд фёд ныу-
уагътой. Изётбег йё ныййарджы-
тён фыццаг хъёбул уыд ёмё бан-
къардта рёвдыд, рёзыдис ёгъдау 
ёмбаргёйё. Уайтагъд ёнёхъён 
хъёубёстён ссис уарзон, ахуырмё 
тырныдта, ёнтысгё дёр ын кодта.
Ахуыр райсын ёй фёныд, бацыд 

Дзёуджыхъёуы нёлгоймёгты гим-
назмё. Стыр зёрдиаг куыст кодта 
фёскомцёдисы, фёстёдёр та ссис 
Коммунистон партийы уёнг. Мёс-
куымё, уёлдёр ахуырад райсын-

мё ацыд, сёрвыстой йё кусынмё 
Кавказы федералон зылдмё, уыд 
крайкомы  разамонёджы хёдивёг. 
Бинонты хъуыддаг бакодта 1934 азы, 
йё цард баиу кодта Хёбёлаты Мё-
хёмёты чызг Назирётимё. Ёры-
гёттё бёргё ёмбёрстой кёрё-
дзи, фёлё Хуыцъистаты Изётбег 
бавзёрста репресситё, арвыстой 
йё Сыбырмё. Фёцис дзы дёс азы 
дёргъы.
Назирёт баззад дыууё сывёл-

лонимё, фёлё зындзинёдтёй 
нё фётарст, йё куыст кодта скъо-
лайы. Уырдыгёй-иу рацыд ёмё-иу 
йё фёндаг акодта быдырыл, истё-
мёйты цёрын хъуыд. Ёрёмбырд-

иу кодта дзенкъор, ёхсёв-бонмё 
сё ссадта ёмгуыройё, афтёмёй 
ирвёзын кодта йё чызджыты. Йё 
хъёбултё рёзыдысты, уёдмё хё-
дзармё сыздёхт Изётбег дёр. Реа-
билитацигонд ёрцыд, ёнёуый дёр 
кём уыд аххосджын, фёлё цъыф-
калджытё уёды заман тыхджын уы-
дысты…
Чысыл фёстёдёр бинонтё сё 

раздёры гакмё рахызтысты, кёс-
тёртё дёр цыдысты ахуыры фён-
дёгтыл. Чызг Зоя сырх дипломимё 
каст фёцис педагогон институт, 
ахуыргёнёгёй кусын райдыдта За-
манхъулы скъолайы. Изетё райста 
дохтыры дёсныйад, кусы Хуссар 
Ирыстоны. Изётбеджы цот ахуырмё 
дёсны разындысты, раст йёхи хуы-
зён. Абон Изётбег ёмё Назирёт 
ёгас нал сты, фёлё сё нё рох кё-
нынц сё кёстёртё.
Зоя йё амонд ссардта Кёрдзы-

ны хъёуы Богазты Агуыбечыримё, 
уый дёр раздёр ахуыргёнёг уыд, 
фёстёдёр раивта почтамтмё, фё-
куыста дзы инженерёй. Бинонтё 
кёрёдзи ёмбаргёйё цардысты, 
Фёзынд сын фыры хъулы хуызён 
лёппу – Домбай ёмё чызг Инди-
рё. Дыууёйё дёр райстой уёлдёр 
ахуырад. Сё куысты бынётты сты 
нымад. Домбай кусы базарады, Ин-
дирё – Ёрхонкёйы поликлиникёйы 
дохтырёй.
Сё фыд Агуыбечыр цардёй ёнён-

хъёлёджы ахицён, сё мад Зояйы 
дарынц буц. Мад йёхёдёг афтё 
зёгъы: «Домбай куыстмё ацёуы, 
ёз та уёрёх уаты баззайын, фёлё 
мём уайтагъд телефонёй ёрба-
дзуры мё чызг Индирё. Афёрстытё 
мё кёны, а-изёр дём фёхёццё 
уыдзынён, хостё дёр дын бахёс-
дзынён, зёгъгё, фёзёгъы. Ёмё та 
бахъёлдзёг вёййын».
Зоя арёх фёкёсы зёронд къам-

тём альбомы, фёфёлдахы сё, 
боны ахаст дзёбёх куы вёййы, уёд 
кёртмё дёр рахизы. Абады сы-
хёгтимё, аныхёстё кёны. Бонтё 
згъорынц, сё фёстё – азтё, сё 
уёз ёруагътой Зояйыл. Фёлё дзы 
рох не сты, скъолайы рёзгё фёлтё-
рён цы зондамонёнтё кодта, уы-
дон. Гъе, ахём рёсугъд фёд ныу-
уагътой сё фёстё Хуыцъистаты 
Изётбег ёмё Назирёт. Сё кё-
стёрты удты бавёрдтой фёзминаг 
ёууёлтё.

БОГАЗТЫ Арсёмёг,
Кёрдзыны хъёуы хистёр

Юбиляримё Кировы районы ёхсёнадон организациты разамонджытё
Зойё (бады астёуёй)

Зоя (астёуёй)Зоя (астёуёй)

 Спортивон фидиуёг 

Ремонт стиральных машин и холодильников.
Тел.: 8-988-835-55-50 

(Азамат); 
8-963-377-80-00 (Борис).

Обслуживание 
колонок и котлов.

Тел.: 8-961-821-90-88.

 Аудынад 

Ёфсёддонтён – ёххуыс
Гуманитарон ёххуыс 

кёнгёйё, Ёппётуё-
рёсеон адёмон фрон-
ты цёгатирыстойнаг 
хайады активисттё 
сёрмагонд ёфсёддон 
операцийы архайджы-
тён ёрёмбырд кодтой 
хъарм уёлёдарёс, хой-
раг, дон, хъёугёдёр 
дзаумёттё ёмё сы-
вёллётты фыстёджы-
тё.
Хёсты архайёг, не 

’фсёддонтён ёххуыс 
кёнгёйё, сёдёгай цё-
гатирыстойнёгтё, стёй 
ёхсёнадон организа-
цитё  ёмё ахуыргё-
нёндётты минёвёрттё 
хёрзаудён акци бах-
хёст кодтой. Рёхджы 
Запорожьейы облёсты 
уёвёг ёфсёддонтён 
кёй арвитдзысты, ацы 

хатт уыцы гуманитарон 
ёххуыс ёмбырд кодтой 
Фыдыбёстё хъахъхъё-
нёджы боны кадён.
Ахсджиаг хъуыддаг-

мё ёвёрён бахёссёг 
ёппёт адёймёгтён – 
бузныг. Уёлахизыл ёу-
уёндёг адём не ’фсёд-
донтён стыр ёххуыс 

кёнынц. Хёсты архайёг 
адём хёрзаудёндзинад 
ёнкъарынц.

Нё уацхёссёг

Ивазёнтё

Сбёрёг сты 
республикёйы чемпионтё

Дзёуджыхъёуы Тхэк-
вондойы спортивон га-
луаны адёмон спорты 
хуыз ивазёнтёй (мас-
рестлинг) цыдысты РЦИ-
Аланийы фыццаг бынат 
бацахсыныл ерыстё ёры-
гёттё ёмё хистёр кары 
спортсменты ’хсён. 

Ерыстё ёхсёзём хатт 
арёзт ёрцыдысты спор-
тивон ёхсёнад «Ирон 
федераци»-йы хъёп-
пёрисёй. Ацы феде-
рацийы активон арха-
йёг Цгъойты Тамер-
лан сё сарёзты тых-
хёй загъта: «Ацы спорты 
хуызёй Ирыстоны чемпи-
онат аразём 2018 азёй 
фёстёмё. Нё нысан у нё 
рёзгё фёлтёрты адёмон 
спорты хуызтём ёнувыд-
дёр кёнын. Ёхсызгон у, 
азёй-азмё нё ерысты 
архайджытё фылдёр кёй 
кёнынц, уый. Ивазёнтёй 
уёлдай ма нё арёхст-
джындёрты бёрёг кёнём 
чъоппёй ерысты. Ивазён-
ты тыххёй  куы дзурём, 
уёд ацы спорты хуыз па-
рахатдёр кёны, куыд Уё-
рёсейы, афтё фёсарён-
ты дёр, ёмё нё фёнды, 
цёмёй нё лёппутё ёмё 
чызджытё уыцы ерысты 
уой раззагдёртимё. Хорз 
уаид, Дзёуджыхъёу ёмё 
Алагирёй уёлдай ма нё 
иннё районты дёр куы 
фёзынид ивазёнтё ёмё 
чъоппёй цёттёгёнён 
секцитё. Абон федтам 
не ‘взонг лёппутё ёмё 
чызджыты, ёрыгон ёмё 
фёсивёдон кары спорт-
сменты, уыдонимё нё 
хистёр спортсменты ар-
хайд, ёмё ёхсызгонёй 
зёгъён ис, се ’хсён кур-
диатджын лёппутё ёмё 
чызджытё бирё кёй ис, 
уый. 
Нё ерысты бёрёг-

гонд ёрцёудзысты, Уё-
рёсейы фыццаг бынат 
бацахсыныл ерысты нё 
республикёйы спорти-
вон кад чи хъахъхъён-
дзён, уыцы спортсменты 
нёмттё. Мах стыр буз-
ныг зёгъём РЦИ-Аланийы 
физикон культурё ёмё 
спорты министр Хуадонты 
Артур ёмё спортивон клуб 
«Олимп»-ы тренер Гёз-
заты Данёйён нё ерыс-
тё саразынмё нын цы 
‘ххуыс бакодтой, уый тых-
хёй».

Ивазёнтёй ерысты 
ёппёты кёстёр кары 
(12-13-аздзыд) 1-аг бы-
нёттё бацахстой: 40 кг –  
Булацаты Дзамболат, 50 кг 
– Темырты Константин, 60 
кг – Киситы Роберт, 70 кг – 
Бекмёрзты Альберт.

14-15-аздзыд лёппуты 
ерысты уёлахиздзаутё 
систы: 50 кг – Саид Сафа-
ев, 60 кг – Азамат Сафаев, 
70 кг – Годызты Анзор, 80 
кг – Гациты Хетёг, 80 кг+ 
– Тедеты Дзамболат.
Ацы кары чызджыты 

’хсён 1-аг бынёттё рам-
былдтой: 50 кг – Каринё 
Саркисянц, 60 кг – Плиты 

Валерия, 70 кг – Бикъойты 
София.

16-17-аздзыд чызджыты 
'хсён 1-аг бынёттём ра-
цыдысты: 50 кг – Кокойты 
Эмилия, 60 кг – Сохиты 
Миланё, 80 кг – Рёмонты 
Амандё.
Сё карён лёппутёй 

1-аг бынёттё бацахстой: 
60 кг – Хестанты Сёрмёт, 
70 кг – Габеты Станислав, 
80 кг – Тараты Астемыр, 80 
кг+ – Дзусты Артур.
Фёсивёды кары 

(18-21-аздзыдтё) – уёла-
хиздзаутё систы: 60 кг – 
Атарбег  Чониашвили, 70 кг 
– Мёргъиты Леуан, 80 кг – 
Тыбылты Алан, 90 кг – Рус-

лан Верещагин, 105 кг+ – 
Хуыгаты Георги.
Ас-спортсменты ерысты 

хистёртёй уёлдай сё 
хъару ёвзёрстой фёси-
вёдон кары спортсментё 
цалдёрёй. Фыццаг бы-
нёттём рацыдысты  ёмё 
РЦИ-Аланийы чемпионы 
нёмттё рамбылдтой: 60 
кг – Арсен Чониашвили, 70 
кг – Мёргъиты Леуан, 65 
кг – Дзуццаты Цёрай, 75 
кг – Цёгёраты Ёхсёртёг, 
90 кг – Руслан Верещагин, 
105 кг – Зозырты Хаз-
би, 105 кг+ – Хъёрёцаты 
Сёрмёт.
Сылгоймёгтёй Ирысто-

ны чемпионтё систы: 55 кг 
– Вероникё Сотникова, 75 
кг – Илонё Шапка, 85 кг – 
Къадзты Зитё.
Ирыстоны чемпиона-

ты алы уёзы дёр 1-2-аг 
бынёттё чи бацахста, 
уыцы спортсментё мар-
тъийы хъуамё архайой 
Уёрёсейы чемпионаты.
Фёсивёд ёмё кёстёр 

кары лёппутё ёмё чыз-
джыты ’хсён дёр фыццаг 
дыууё бынаты бацахсджы-
тё архайдзысты Уёрё-
сейы фыццаг бынат бацах-
сыныл ерысты. Уыдон та 
апрелы цёудзысты Нал-
цыччы.

БАСКАТЫ Уырызмёг

 Фёзминаг хъуыддаг 

Уёрёсейаг хирургтё – 
Хуссар Ирыстоны

Адёймагён йё бон скё-
нын цы у, уый сыгъдёг-
зёрдёйё, йёхиуыл нё 
ауёрдгёйё, куы араза, 
уёд уый хъёбатырдзинад 
у, арфёйы ныхёсты ак-
каг. Уыцы стыр хъаруйы 
хицау разындысты ёртё 
ирон лёппуйы, уёрёсе-
йаг хирургтё ЦЫБЫРТЫ 
Георги, ГАБЕТЫ Арсен 
ёмё ХУЫГАТЫ Зазё. 
Ёххуысхъуаг, зын уавё-
ры бахауёг адёймагён 
йё фарсмё балёууын ба-
нымадтой сё хёсыл. Ге-
орги ёмё Арсен сты трав-
матолог-ортопедтё, Зазё 
та у кардиохирург.

Ныр радон хатт ссыдыс-
ты Хуссар Ирыстонмё, 
цёмёй аккаг ёмё лёвар 
медицинон ёххуыс бакё-
ной, се ’мзёххонтёй йёхи 
дзёбёх кёнынмё ёндёр 
рёттём ацёуын кёй бон 
нёу, уыдонён.
Республикёйы мыхуыр 

ёмё информацийы коми-
теты сын сарёзтой пресс-
конференци.
Дохтыртё радзырдтой 

сё куыст ёмё ёнтыстдзи-
нёдты тыххёй, фехъусын 
кодтой фидёны пълантё. 
«Ёнё арёнтёй дохтыр-
тё» – афтё схуыдтам жур-
налисттимё фембёлд, йё 
хёрзаудён куыст фёны-
сан кёнгёйё.

– Нё архайды сёйраг 
нысан у Хуссар Ирысто-
ны сывёллёттён бах-
хуыс кёнын. Нё меди-
цинон лёггёдтён ёхца 
фидын нё хъёуы, зёрди-

аг ёххуыс кёнём, куыд 
дохтыртё, стёй хи фён-
донмё гёсгё, – загътой 
брифингы архайджытё. 
Фыдыбёстёйы раз уый 
нымайынц се ’хёсыл, 
фёнды сё зын рёстё-
джыты хиуётты фарсмё 
балёууын. Иу азёй ин-
нёмё рынчынты нымёц 
фылдёр кёны, фёлё дох-
тыртё цёттё сты алкё-
мён дёр баххуысмё.
Цыбырты Георги къуыри-

мё скодта 22 операцийы.
– Иууылдёр операцитё 

ёнтыстджын рауадысты, 
уыдис дзы сё фётасёнтё, 
ёрхёджытё ивд кёмён 
ёрцыдысты, ахёмтё дёр. 
Афёдзмё скёнём алы-
хуызон операцитё, Хуссар 
Иры цёрджытён сты лё-
вар. Ёхсызгон нын у нё 
адёмён ёххуыс кёнын, – 
зёгъы Георги.

Травматолог Габеты Ар-
сены ныхасмё гёсгё, сё 
къорд цы вазыгджын опе-
рацитё кёны, уыдон сты 
федералон медицинон 
центрты ёмвёзады аккаг. 
Ёндёр регионтём нё 
цёугёйё, республикёйы 
сабитён фадат ис ёппёт 
хъёугё медицинон ёх-
хуыс райсынён.

– Консультацимё чи 
‘рбацыд, уыцы 54 сывёл-
лонёй фондзмё рабёрёг 
тыхджын сколиоз. Ёвёс-
тиатёй сё хъёуы сёрма-
гонд ёххуыс, кёмёндёр 
та бахъёудзён операци 
скёнын. Иумёйагёй сын 
баххуыс кёндзыстём, –  
загъта Габейы-фырт.
Дохтыртё зёрдиаг 

арфё ракодтой республи-
кёйы бирёпрофилон ме-
дицинон центры коллек-
тивён, хорз куыстён сын 

ёппёт уавёртё дёр кёй 
скодтой, уый тыххёй.
Фёнысан кодтой, хёрз-

хъёд медицинон ёххуы-
сён, ахъаз кёй у къорды 
ёппёт архайджыты ём-
гуыстад.
Цыбырты Георги, Габеты 

Арсен ёмё Хуыгаты Зазё 
ныфсджынёй загътой, сё 
хёрзаудён архайд иугай 
проекттёй кёй нё ахицён 
уыдзён. Хуссар Ирыс-
тоны, стёй ёндёр рёт-
ты дёр ног хъёппёристё 
ёмё программётё пара-
хат кёндзысты, алывёр-
сыг медицинон ёххуыс 
адёммё хёццё кёндзыс-
ты. Чи зоны, сё архайд 
фёзминаг суыдзён ён-
дёр специалисттён, рын-
чынтё кёй ёххуысмё 
ёнхъёлмё кёсынц, уыдо-
нён.

ТЕДЕТЫ Аннё

 Барадхъахъхъёнджытё 

Скъоладзаутимё фембёлдтытё

Экстремизмёй фёсивёды бахизынмё арёзт чи у, Рахизфарсы районы 
мидхъуыддёгты хайады ёнахъомты хъуыддёгты инспектортё ГАГИТЫ 
Ильфё ёмё ХЁМЫЦАТЫ Галинё архайдтой ахём дзыллон мадзёлтты.
Ног Бётёхъойыхъёуы ёмё Бруты 

скъолаты хистёркъласонтён цёх-
гёр змёлдтытё ёмё террористон 
къордты архайды фёстиуджыты тых-
хёй хабёрттё радзырдтой. Скъо-
ладзаутимё фембёлдтытён фадёт-
тё сарёзтой районы администраци, 
мидхъуыддёгты хайад, стёй Цёгат 
Ирыстоны паддзахадон университе-
ты экстремизмёй бахизыны фёдыл 
координацион центр.
Знаггадхёссёг террористон ёмё 

экстремистон фёзындтёй фёси-
вёды бахизён куыд ис, ахуырдзау-
тён уыдётты тыххёй хабёрттё ра-

дзырдтой: районы администрацийы 
терроризмы ныхмё куысты хайады 
хицауы хёстё ёххёстгёнёг Ка-
диты Юрий, ёфсёддон уацхёссёг 
Хёдзарёгаты Артур, университеты 
координацион центры разамонёджы 
хёдивёг Дзёхаты Ларисё, социо-
логийы кафедрёйы доцент Гобеты 
Зёлинё, стёй уёлдёрамынд сыл-
гоймёгтё Гагиты Ильфё ёмё Хё-
мыцаты Галинё.

– Знаггадхёссёг экстремистон 
зондахасты аххосёй адём кёрё-
дзимё кёй сызнёт вёййынц ёмё 
ёхсёнадон фётк кёй фехёлы, уы-

дёттё нымайгёйё, ахуыргёнён-
дётты ёххёст кёнём ёмбарынгё-
нён куыст, – зёгъы Гагиты Ильфё.
Ацы аз Фыдыбёстё хъахъхъё-

нёджы азыл нымад кёй у, уый хынц-
гёйё, ныхасгёнджытё скъоладзау-
тён Фыдыбёстёйы Стыр хёсты 
Уёлахизы тыххёй дёр хабёрттё 
радзырдтой. Ныхасгёнджыты хъуы-
дымё гёсгё, хёсты тыххёй дзур-
гёйё, хъуыддёгтё зыгъуыммё ёв-
дисын не ’мбёлы. Ахуыргёнджытё 
скъолатём ёрбацёуёг адёмён 
мидисджын фембёлдтыты тыххёй 
бузныг загътой. Уазджытё ахуыр-
дзаутён тематикон сыфтё раттой.

РЦИ-Аланийы Мидхъуыддёгты 
министрады пресс-службё

